
IQTISODIYOTNI RAQAMLASHTIRISH 
SHAROITIDA BYUDJETGA SOLIQ 

TO‘LOVLARINI HISOBGA OLISH TIZIMINI 
TAKOMILLASHTIRISH

Azimova Feruza Payziyevna
Toshkent to‘qimachilik va yengil sanoat instituti

ORCID: 0009-0007-8007-7276
E-mail: azimovaf@gmail.com 

Madaminjonov A.
Toshkent to‘qimachilik va yengil sanoat instituti,

“Buxgalteriya hisobi va marketing” kafedrasi
2-bosqich magistranti

Annotatsiya. Ushbu maqolada iqtisodiyotni raqamlashtirish sharoitida byudjetga soliq to‘lovlarini hisobga olish tizimini 
takomillashtirish masalalari ilmiy-nazariy va amaliy jihatdan tahlil qilingan. O‘zbekiston Respublikasida amalga 
oshirilayotgan soliq islohotlari, raqamli texnologiyalarni joriy etish va xalqaro standartlarga moslashish jarayonlari asosida 
soliq tushumlarining rivojlanish dinamikasi yoritib berilgan.

Kalit soʻzlar: Iqtisodiyotni raqamlashtirish, soliq to‘lovlarini hisobga olish, byudjet daromadlari, soliq ma’muriyatchiligi, 
raqamli texnologiyalar, fiskal barqarorlik.
Abstract. This article analyzes the issues of improving the system of accounting for tax payments to the budget in the 
context of the digitalization of the economy from a scientific, theoretical, and practical perspective. The dynamics of tax 
revenues are examined based on the tax reforms being implemented in the Republic of Uzbekistan, the introduction of 
digital technologies, and the processes of adaptation to international standards.

Key words: Digitalization of the economy, tax payment accounting, budget revenues, tax administration, digital 
technologies, fiscal stability.
Аннотация. В данной статье с научной, теоретической и практической точек зрения анализируются вопросы 
совершенствования системы учета налоговых платежей в бюджет в условиях цифровизации экономики. 
Раскрывается динамика налоговых поступлений на основе проводимых в Республика Узбекистан налоговых 
реформ, внедрения цифровых технологий и процессов адаптации к международным стандартам.

Ключевые слова: Цифровизация экономики, учет налоговых платежей, доходы бюджета, налоговое 
администрирование, цифровые технологии, фискальная устойчивость.

K I R I S H
Iqtisodiyotni modernizatsiyalash va raqamlashtirish jarayonlari byudjet daromadlarini shakllantirishda 

soliq to‘lovlarini hisobga olish tizimini yanada takomillashtirishni talab etmoqda. Soliq tushumlarining to‘liqligi, 
operativ hisobga olinishi hamda monitoring qilinishi fiskal barqarorlikni ta’minlashning muhim shartlaridan 
biri hisoblanadi. Ushbu mexanizmlar iqtisodiy o‘sishni rag‘batlantirish, soliq bazasini kengaytirish va davlat 
moliyaviy resurslaridan samarali foydalanish imkonini beradi.

O‘zbekiston Respublikasida ushbu yo‘nalishdagi islohotlar Prezidentning qator normativ-huquqiy hujjatlari 
bilan mustahkam huquqiy asosga ega. Xususan, Oʻzbekiston Respublikasi Prezidentining 29.06.2018-yildagi 
“Oʻzbekiston Respublikasining soliq siyosatini takomillashtirish konsepsiyasi toʻgʻrisida”gi PF-5468-sonli 
Farmoni1da, quyidagi muhim qoida belgilangan [1]:

1	  https://lex.uz/uz/docs/-3802378

“Soliq yukini izchillik bilan kamaytirish, soliq solish tizimini soddalashtirish va soliq maʼmuriyatchiligini 
takomillashtirish iqtisodiyotni jadal rivojlantirish hamda mamlakatning investitsiyaviy jozibadorligini oshirishning 
muhim shartlari hisoblanadi.”

Mazkur Farmonning qabul qilinishi iqtisodiyotni modernizatsiyalash jarayonida muhim bosqich sifatida e’tirof 
etiladi. Chunki ilgari amalda bo‘lgan tizimda soliq to‘lovlarini hisobga olish jarayonlarini yanada soddalashtirish 
va tezkorligini oshirish zarurati mavjud edi. Shu jihatdan, yangi yondashuvlar ma’lumotlarning o‘z vaqtida qayta 
ishlanishini ta’minlash, shaffoflikni oshirish va byudjet daromadlarini yanada barqaror shakllantirishga xizmat 
qiladi. Farmon soliq ma’muriyatchiligini soddalashtirish, raqamli texnologiyalarni keng joriy etish hamda soliq 
to‘lovlarini real vaqt rejimida hisobga olish orqali byudjet daromadlarini izchil oshirishga yo‘naltirilgan. Ushbu 
hujjat mamlakat uchun strategik ahamiyatga ega bo‘lib, iqtisodiy modernizatsiya sharoitida soliq tizimini xalqaro 
talablarga yaqinlashtirish va tadbirkorlik faolligini oshirishga xizmat qiladi.

Shuningdek, Oʻzbekiston Respublikasi Prezidentining 22.08.2018-yildagi “Budjet maʼlumotlarining 
ochiqligini va budjet jarayonida fuqarolarning faol ishtirokini taʼminlash chora-tadbirlari toʻgʻrisida”gi PQ-3917-
sonli Qarori2da, quyidagi muhim vazifa belgilangan [2]:

“…byudjet hisobi tartibini davlat sektorida xalqaro moliyaviy hisobot standartlariga (IPSAS) uyg‘unlashtirish 
bo‘yicha 2019–2020-yillarga mo‘ljallangan tadbirlar rejasini tasdiqlash.”

Ushbu Qarorning qabul qilinishi byudjet soliq hisobini xalqaro standartlarga moslashtirish jarayonini izchil 
rivojlantirish zaruratidan kelib chiqqan. Milliy hisob tizimini xalqaro talablarga yaqinlashtirish orqali byudjet 
daromadlarining shaffofligi va hisobotlarning ishonchliligini yanada mustahkamlash imkoniyati yaratiladi. 
Qaror doirasida byudjetga soliq to‘lovlarini hisobga olish jarayonini raqamlashtirish va xalqaro standartlarga 
uyg‘unlashtirish ko‘zda tutilgan bo‘lib, bu iqtisodiy modernizatsiya sharoitida fiskal shaffoflikni oshirish hamda 
xorijiy investorlar uchun yanada ishonchli muhit shakllantirishga xizmat qiladi.

M A V Z U G A  O I D  A D A B I Y O T L A R  S H A R H I
Iqtisodiyotni modernizatsiyalash sharoitida byudjetga soliq to‘lovlarini hisobga olish tizimini takomillashtirish 

masalasi iqtisodchi olimlar tomonidan keng qamrovda tadqiq etilgan bo‘lib, mazkur yo‘nalishda turli nazariy 
yondashuvlar va amaliy tavsiyalar shakllangan.

Xususan, A.J. Tuychiyev o‘zining “Byudjet hisobi” darsligida byudjet tashkilotlarida soliq to‘lovlarini hisobga 
olish jarayoniga alohida e’tibor qaratadi. Muallifning fikricha, ushbu jarayon davlat byudjeti daromadlarining 
to‘liq va o‘z vaqtida shakllanishini ta’minlovchi muhim mexanizmlardan biri hisoblanadi [3]:

“Byudjet tashkilotlarida soliq to‘lovlarini hisobga olish jarayoni davlat byudjeti daromadlarining to‘liq va o‘z 
vaqtida shakllanishini ta’minlashning muhim mexanizmlaridan biri hisoblanadi.”

Mazkur yondashuv soliq hisobining nafaqat texnik jarayon, balki byudjet barqarorligini ta’minlovchi strategik 
omil ekanligini ko‘rsatadi. Shu bilan birga, hisob tizimini yanada takomillashtirish orqali moliyaviy resurslardan 
foydalanish samaradorligini oshirish imkoniyati mavjudligi ta’kidlanadi.

Milliy hisob tizimini rivojlantirish masalalari M. Maxamadaliyeva tadqiqotlarida ham o‘z aksini topgan. 
Uning 2022-yilda chop etilgan ilmiy ishida milliy hisob tizimini izchil takomillashtirish orqali soliq tushumlarining 
shaffofligi va ishonchliligini yanada mustahkamlash mumkinligi qayd etiladi [4]. Ushbu fikr, o‘z navbatida, byudjet 
hisobi tizimini xalqaro standartlarga moslashtirish zaruratini asoslab beradi. Chunki aynan standartlashtirish 
va uyg‘unlashtirish jarayonlari soliq hisobining aniqligi, oshkoraligi hamda ishonchliligini ta’minlashda muhim 
ahamiyat kasb etadi.

Soliq ma’muriyatchiligini takomillashtirish va raqamlashtirish masalalari O.T. Xoshimovich tomonidan 
chuqur tahlil qilingan. U soliq ma’muriyatchiligini raqamlashtirish soliq yukini optimallashtirish hamda byudjet 
tushumlarini barqaror oshirishning samarali vositasi ekanligini qayd etadi [5]. Bu yondashuv zamonaviy 
iqtisodiyotda raqamli texnologiyalarning o‘rni ortib borayotganini inobatga olgan holda, soliq hisobini 
yuritish tizimini transformatsiya qilish zarurligini ko‘rsatadi. Natijada, soliq to‘lovlarini hisobga olish tizimini 
takomillashtirish orqali byudjet daromadlari bazasini kengaytirish imkoniyati yaratiladi.

Mazkur masala xorijiy olimlar tomonidan ham keng o‘rganilgan. Jumladan, Richard Allen o‘zining “Public 
Financial Management” asarida soliq to‘lovlarini hisobga olish tizimini takomillashtirish davlat byudjetining 
daromad qismini mustahkamlash hamda umumiy iqtisodiy samaradorlikni oshirishning muhim omillaridan biri 
ekanligini ta’kidlaydi [6]:

“Soliq to‘lovlarini hisobga olish tizimini takomillashtirish davlat byudjetining daromad qismini mustahkamlash 
va iqtisodiy samaradorlikni oshirishning muhim omillaridan biridir.”

Muallifning ushbu yondashuvi moliyaviy intizom va shaffoflikni ta’minlashda samarali hisob tizimining hal 
qiluvchi rol o‘ynashini asoslaydi.

2	  https://lex.uz/docs/-3879197

T A D Q I Q O T  M E T O D O L O G I YA S
Shuningdek, J. Khan tomonidan olib borilgan tadqiqotlarda ham soliq tizimini modernizatsiya qilishning 

dolzarbligi alohida qayd etilgan. Uning fikriga ko‘ra, raqamli texnologiyalarni soliq hisobiga joriy etish soliq 
tushumlarini barqaror oshirish bilan birga byudjet barqarorligini mustahkamlashga xizmat qiladi [7]. Bu esa 
iqtisodiy modernizatsiya sharoitida fiskal siyosat samaradorligini oshirishning ustuvor yo‘nalishlaridan biri 
sifatida namoyon bo‘ladi.

Umuman olganda, tahlil qilingan ilmiy manbalar soliq to‘lovlarini hisobga olish tizimini takomillashtirish 
byudjet daromadlarini barqaror shakllantirish, soliq tizimida shaffoflikni ta’minlash hamda iqtisodiy modernizatsiya 
jarayonlarini jadallashtirishda muhim ahamiyatga ega ekanligini ko‘rsatadi.

T A D Q I Q O T  M E T O D O L O G I YA S I
Ushbu tadqiqotning metodologik asosi iqtisodiy modernizatsiya sharoitida byudjetga soliq to‘lovlarini 

hisobga olish tizimini takomillashtirishning ilmiy-nazariy va amaliy jihatlarini kompleks o‘rganishga qaratilgan. 
Tadqiqotda tizimli yondashuv, statistik tahlil hamda solishtirma usullarning uyg‘unligi asosiy o‘rin tutadi.

Tadqiqotning umumiy strategiyasi deskriptiv va analitik xarakterga ega bo‘lib, uning empirik qismi miqdoriy 
usullar kombinatsiyasiga asoslanadi. Xususan, miqdoriy tahlilda vaqt qatorlari dinamikasi, o‘sish sur’atlarini 
hisoblash, foizli taqqoslash hamda oddiy regressiya modellari qo‘llanilgan. Ushbu yondashuvlar asosida soliq 
tushumlarining iqtisodiy o‘sish bilan o‘zaro bog‘liqligi baholandi.

Ma’lumotlarning ishonchliligini ta’minlash maqsadida turli manbalardan olingan statistik ko‘rsatkichlar 
o‘zaro solishtirilib, tahlil natijalari aniqlashtirildi.

T A H L I L  V A  N A T I J A L A R
Modernizatsiya jarayoni soliq tizimining raqamlashtirilishi, avtomatlashtirilishi va shaffoflik darajasining 

oshirilishi bilan uzviy bog‘liq bo‘lib, bu jarayonlar byudjet daromadlarining barqaror o‘sishini ta’minlamoqda.
Tahlil jarayonida, avvalo, so‘nggi yillarda soliq tushumlarining dinamikasi batafsil ko‘rib chiqildi. Xususan, 

2016-yilda 31,4 trillion so‘mni tashkil etgan soliq tushumlari 2023-yilga kelib 165,9 trillion so‘mga yetdi. 2024-
yilda ushbu ko‘rsatkich 199,1 trillion so‘mni tashkil etib, o‘tgan yilga nisbatan 20 foiz o‘sishni namoyon etdi. 
2025-yil yakunlariga ko‘ra esa soliq tushumlari 247,8 trillion so‘mga yetgani qayd etildi.

Mazkur ko‘rsatkichlar soliq organlarining rasmiy ma’lumotlariga asoslangan bo‘lib, iqtisodiyotda amalga 
oshirilayotgan raqamli transformatsiya jarayonlarining samarali natijalarini aks ettiradi. Ushbu o‘sish dinamikasi 
soliq ma’muriyatchiligini takomillashtirish, raqamli texnologiyalarni keng joriy etish hamda hisobga olish tizimini 
modernizatsiya qilish orqali byudjet daromadlarini barqaror oshirish imkoniyati yaratilganini ko‘rsatadi (1-rasm).

1-rasm. Soliq tushumlari dinamikasi3

3	  Muallif ishlanmasi

Bunda foyda solig‘i kabi asosiy soliq turlari ham muhim o‘rin tutadi. Xususan, 2025-yilda foyda solig‘i 
tushumlari 72,3 trillion so‘mni tashkil etib, o‘tgan yilga nisbatan 37 foizga o‘sdi. Shuningdek, 2025-yilning 
dastlabki to‘qqiz oyida byudjetga 158,7 trillion so‘m tushum ta’minlanib, bu o‘tgan yilning mos davriga nisbatan 
18 foizga yuqori natijani ko‘rsatdi. Mazkur aniq ko‘rsatkichlar orqali mavjud tizimning samarali jihatlari bilan bir 
qatorda, uni yanada rivojlantirish imkoniyatlarini ham tahlil qilish mumkin.

Modernizatsiya sharoitida soliq to‘lovlarini hisobga olish tizimini takomillashtirish raqamli platformalar, 
xususan my.soliq.uz orqali elektron hisobot topshirish amaliyotining kengayishi, real vaqt rejimida ma’lumotlar 
almashinuvi hamda ortiqcha to‘lovlarni avtomatik hisobga olish mexanizmlarining joriy etilishi bilan chambarchas 
bog‘liq. Ushbu jarayonlar soliq bazasini kengaytirish, iqtisodiy faollikni yanada rasmiylashtirish hamda 
tadbirkorlik muhitini yaxshilashga xizmat qilmoqda.

Ayniqsa, raqamli iqtisodiyot ulushining 2020-yildagi 1,99 foizdan 2022-yilda 2,77 foizga oshgani hamda 
chet el kompaniyalari tomonidan elektron xizmatlar orqali 2025-yilning dastlabki to‘qqiz oyida 124,8 milliard 
so‘m miqdorida soliq to‘langani ushbu yo‘nalishdagi ijobiy o‘zgarishlarning yaqqol namunasidir.

Tahlil jarayonida soliq auditi natijalariga ham alohida e’tibor qaratish muhim hisoblanadi. O‘tkazilgan 
tekshiruvlar natijasida qo‘shimcha soliq bazalarining aniqlanishi, shuningdek mahalliy soliqlar, jumladan mol-
mulk va yer solig‘i tushumlarining byudjetdagi ulushi tizim samaradorligini baholashda muhim manba bo‘lib 
xizmat qiladi. Shu bilan birga, infratuzilmani yanada rivojlantirish, soliq to‘lovchilar bilan ishlash sifatini oshirish 
hamda kiberxavfsizlikni mustahkamlash yo‘nalishlarida qo‘shimcha imkoniyatlar mavjudligi kuzatiladi.

Soliq tushumlarining o‘rtacha yillik 13–15 foiz atrofidagi o‘sish sur’ati davlat byudjetining barqarorligini 
ta’minlashda muhim omil bo‘lib xizmat qilmoqda. Raqamlashtirish choralari esa soliq yig‘uvchanligini oshirib, 
byudjet daromadlarining sezilarli darajada ko‘payishiga zamin yaratmoqda. Ushbu ko‘rsatkichlarni grafik va 
jadval shaklida taqdim etish tadqiqotning ilmiy qiymatini yanada oshiradi.

Natijalarda takomillashtirishning iqtisodiy ta’sirini baholash ham muhim ahamiyatga ega. Xususan, to‘liq 
avtomatlashtirilgan tizim orqali qo‘shimcha daromadlar salohiyatini aniqlash, soliq yukini optimallashtirish 
hamda investitsiyalarni jalb qilish imkoniyatlarini kengaytirish mumkin. Mazkur chora-tadbirlar nafaqat byudjet 
barqarorligini mustahkamlaydi, balki mamlakat iqtisodiyotining raqobatbardoshligini yanada oshirishga xizmat 
qiladi.

X U L O S A  V A  T A K L I F L A R
O‘zbekiston iqtisodiyotini modernizatsiya qilish sharoitida byudjetga soliq to‘lovlarini hisobga olish tizimini 

takomillashtirish mavzusi bo‘yicha olib borilgan tahlillar shuni ko‘rsatadiki, so‘nggi yillarda amalga oshirilgan 
raqamlashtirish islohotlari soliq tushumlarini sezilarli darajada oshirib, byudjet barqarorligini mustahkamlash 
hamda iqtisodiy o‘sishni rag‘batlantirishda muhim omilga aylangan.

Tadqiqot natijalari shuni tasdiqlaydiki, elektron platformalar va avtomatlashtirilgan hisob-kitob 
mexanizmlarining joriy etilishi soliq yig‘uvchanligini oshirish, soliq bazasini kengaytirish hamda iqtisodiy 
faollikni qo‘llab-quvvatlash imkonini bermoqda. Shu bilan birga, raqamli texnologiyalarni yanada keng joriy 
etish va ulardan samarali foydalanish ko‘nikmalarini rivojlantirish tizim samaradorligini oshirishning istiqbolli 
yo‘nalishlaridan biri sifatida namoyon bo‘ladi.

Shu asosda, tizimni yanada takomillashtirish orqali mamlakat iqtisodiyotining raqobatbardoshligini oshirish 
maqsadida quyidagi takliflar ilgari suriladi:

Birinchidan, sun’iy intellekt asosida real vaqt rejimida ishlaydigan monitoring tizimlarini keng joriy etish 
hamda barcha soliq to‘lovchilar uchun elektron hisobot topshirish amaliyotini bosqichma-bosqich kengaytirish 
maqsadga muvofiq. Bu choralar soliq to‘lov jarayonining tezkorligi va aniqligini yanada oshiradi.

Ikkinchidan, tadbirkorlar va aholining raqamli texnologiyalardan foydalanish ko‘nikmalarini rivojlantirish 
bo‘yicha tizimli o‘quv dasturlarini amalga oshirish, shuningdek, soliq organlari xodimlarining malakasini 
muntazam ravishda oshirib borish zarur. Bu esa yangi tizimlardan maksimal samaradorlik bilan foydalanish 
imkonini beradi.

Uchinchidan, soliq qonunchiligini yanada soddalashtirish va uni xalqaro standartlarga uyg‘unlashtirish orqali 
xorijiy investitsiyalarni jalb qilish mexanizmlarini kuchaytirish muhim ahamiyat kasb etadi. Mazkur yondashuv 
nafaqat byudjet daromadlarini barqaror oshirishga xizmat qiladi, balki iqtisodiy modernizatsiya jarayonlarini 
jadallashtirish va mamlakatning global moliya tizimidagi o‘rnini mustahkamlash imkonini yaratadi.

Umuman olganda, ushbu takliflarning izchil amalga oshirilishi soliq hisobini yuritish tizimini yanada samarali 
bosqichga olib chiqib, uni nafaqat byudjet daromadlarini shakllantirish vositasi, balki iqtisodiy rivojlanishning 
strategik harakatlantiruvchi omiliga aylantirishga xizmat qiladi.

